
Issiqlik kofitsenti o‘zgaruvchan bo‘lgan materiallarda issiqlik 
tarqalishini modellashtirish 

Maxmudova Muqaddasxon Abdurashid qizi 
Farg‘ona Davlat Texnika Universiteti 

Arx va Q fakulteti M7-25MKQ guruh magistranti 
Pochta: mahmudovamuqaddas575@gmail.com 

Annotatsiya: Ushbu tezisda uran dioksidi (UO₂) materialida issiqlik 
tarqalish jarayoni o‘zgarmas va issiqlik o‘tkazuvchanligi haroratga bog‘liq 
bo‘lgan holatlar uchun taqqoslab o‘rganilgan. COMSOL Multiphysics dasturida 
olib borilgan modellashtirish natijalariga ko‘ra, issiqlik o‘tkazuvchanligi 
o‘zgaruvchan materiallarda harorat gradientlari yumshoqroq bo‘lib, issiqlik 
taqsimoti barqaror amalga oshadi. Bu esa energiya samaradorligi yuqori 
bo‘lgan issiqlik almashinuv tizimlarini loyihalashdamuhim ahamiyat kasb 
etadi. 

Tayanch so‘zlar: Issiqlik tarqalishi, Uran dioksidi, Issiqlik 
o‘tkazuvchanlik, COMSOL Multiphysics, Harorat taqsimoti. 
 Kirish. Zamonaviy texnik tizimlarda energiya samaradorligini 
oshirishda issiqlik o‘tkazuvchanlik jarayonlarini chuqur o‘rganish muhim 
ahamiyat kasb etadi. Harorat o‘zgaruvchan bo‘lgan materiallar (masalan, 
metall kompozitlar, qotishmalar va nano-modifikatsiyalangan strukturalar)da 
issiqlik o‘tkazuvchanlik koeffitsienti haroratga bog‘liq bo‘lib, bu issiqlik 
uzatilish samaradorligiga bevosita ta’sir ko‘rsatadi. Ushbu ishda COMSOL 
Multiphysics dasturida modellashtirish orqali harorat taqsimoti va issiqlik 
uzatilish xususiyatlari tahlil qilindi.[1] 
 Tadqiqot maqsadi Issiqlik o‘zgaruvchan xossalarga ega materiallarda 
issiqlik oqimi va harorat taqsimotini aniqlash, hamda issiqlik uzatilish 
samaradorligini baholash.     Tadqiqot usuli. Tahlil COMSOL dasturida  
yordamida bajarildi. Modellash jarayonida issiqlik o‘tkazuvchanlik quyidagi 
asosiy differensial tenglama bilan ifodalandi: 

ρ cₚ ∂T/∂t = ∇·(k(T)∇T) + Q    (1) 
bu yerda: ρ — zichlik (kg/m³), cₚ — issiqlik sig‘imi (J/kg·K), k(T) — haroratga 
bog‘liq issiqlik o‘tkazuvchanlik (W/m·K), Q — ichki issiqlik manbai (W/m³),               
T — harorat (K) 
Chegaraviy shartlar sifatida: chegaralarning bir qismi doimiy harorat ostida, 
boshqasi esa konvektiv issiqlik almashinuvi sharti bilan berildi:[3] 
             T0=323 C0 :   Th=413 C0 : Tc=403 C0 : 
 

                                                      -q = h (T - T∞)                                                         (2) 

Natijalar COMSOL modellashtirish natijasida haroratning yoy uzunligi 
bo‘yicha taqsimoti aniqlandi. Quyidagi grafikda ko‘rish mumkinki, issiqlik 
o‘tkazuvchanlik qiymati o‘zgaruvchi materiallar yuqori issiqlik 
samaradorligini ko‘rsatgan. Bu esa issiqlik oqimining yanada barqaror 
tarqalishini bildiradi.[3] 
Grafik tahlili shuni ko‘rsatadiki: 
- harorat diapazoni 100 min dan 600 min gacha o‘zgaradi; 
- issiqlik o‘tkazuvchanligi o‘zgaruvchan materiallarda issiq nuqtalarning 
ta’siri kamayadi; 
- natijada, issiqlik uzatilish samaradorligi taxminan 8–12% ga oshgan.[2] 
1-rasmds turli vaqtlarda uran diooksidining issiq o‘tkazuvchanligi 
o‘zgaruvchan  va o‘zgarmas bo‘lgan xolat uchun issiqlik tarqalishining turli xil 
vaqtlardagi ko‘rinish ketma ketligi tasvirlangan. 

 
a) 100 min 

                                                                                                            

 
b) 200 min                                                   c)  300 min 

c) 400 min                                                          e) 500 min 

 

 
f) 600 min 

1-rasm. Turli vaqtlarda uran diooksidining issiq o‘tkazuvchanligi 
o‘zgaruvchan  va o‘zgarmas bo‘lgan xolat uchun issiqlik tarqalishi [2] 

Xulosa. Issiqlik o‘tkazuvchanligi haroratga bog‘liq bo‘lgan materiallar 
bo‘yicha qo‘shimcha tajribaviy ma’lumotlar yig‘ilishi modellashtirish 
natijalarining aniqligini oshiradi. Shuningdek, issiqlik tarqalishini faqat 2D 
emas, balki 3D geometriyada ham tahlil qilish natijalarni real qurilmalar 
sharoitiga yaqinlashtiradi. Modelga issiqlik nurlanishi, material 
mikrostrukturasi kabi qo‘shimcha omillarni kiritish hisoblashning ilmiy 
asoslanganligini kuchaytiradi. Olingan natijalar o‘zgaruvchan issiqlik 
o‘tkazuvchanlikka ega materiallarning barqaror issiqlik oqimini ta’minlashi 
sababli energiya tejamkor issiqlik almashinuvi tizimlarini loyihalashda 
qo‘llanishi mumkin. Kelgusida katta harorat o‘zgarishlari mavjud bo‘lgan real 
sanoat sharoitlarini modellashtirish esa tizimlarning xavfsizligi va 
samaradorligini yanada aniq baholash imkonini beradi.[1] 

